
       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

                                     <<…..>>   ………………  2013   թվականի  N …… -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

<<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի 11-րդ հոդվածի 6-րդ կետին և 14-րդ կետի <<բ>> ենթակետին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքում և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616–Ն որոշման մեջ կատարել փոփոխություններ և լրացումներ` համաձայն NN 1, 2, 3, 4, 5, 6 և 7 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ ՏԿՆ ջրային տնտեսության պետական կոմիտեի նախագահ

Անդրանիկ Անդրեասյան
	ՀԻՄՆԱՎՈՐՈՒՄ
<<Հայաստանի Հանրապետության պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման  վերաբերյալ

	1.
	                                   Անհրաժեշտությունը
Որոշման նախագծի ընդունումը պայմանավորված է Հայաստանի Հանրապետության կառավարության 2013 թվականի օգոստոսի 8-ին կայացած N 31 նիստի արձանագրության 24-րդ կետի 1-ին ենթակետով <<Հայաստանի Հանրապետության և Վերականգնման վար​կերի բանկի միջև ֆինանսավորման համաձայնագրի (<<Համայնքային ենթակ​առուց​վածքների ծրագիր II, փուլ 3-ի>> շրջանակներում մատուցվելիք փորձագիտական ծառա​յությունների համար` 505.000 եվրո գումարի չափով դրամաշնորհ)>> նախագծին հավանություն տալու և նախագծի ֆինանսավորման համաձայնագրով իրականացվող ծրագիրը Հայաստանի Հանրապետության 2013 թվականի պետական բյուջեում ներառելու անհրաժեշտությամբ: 

	2.
	                        Ընթացիկ իրավիճակը և խնդիրները
<<ՀՀ Ջրային ոլորտի ուսումնասիրություն>> ծրագրի խորհրդատուի ընտրության մրցույթի հաղթող կազմակերպությունը ս.թ. օգոստոսի 14-ին  ՀՀ տարածքային կառավարման նախարարության ջրային տնտեսության պետական կոմիտե է ներկայացրել կնքվելիք պայմանագրի նախագիծը: Պայմանագրի նախագծի 4-րդ հոդվածի 4.5-րդ կետով ներկայացված են հարկերի և այլ պետական վճարների վերաբերյալ դրույթները: 

         Միաժամանակ տեղեկացնում եմ, որ Հայաստանի Հանրապետության 2013  թվականի պետական բյուջեում ծրագրի գծով մուտքեր և համապատասխան հատկացումներ նախատեսված չեն:

	3.
	               Տվյալ բնագավառում իրականացվող քաղաքականությունը 

    Նախագիծը չի ներառում բնագավառում իրականացվող գործող քաղաքականության փոփոխություն: 

	4.
	                        Կարգավորման նպատակը և բնույթը

      Նախագծի նպատակն է Հայաստանի Հանրապետության  2013 թվականի պետական բյուջեում <<ՀՀ Ջրային ոլորտի ուսումնասիրություն>> ծրագրի միջոցների արտացոլումը, որի համար առկա են անհրաժեշտ իրավական հիմքերը` մասնավորապես <<Հայաստանի Հանրապետության 2013 թվականի պետական բյուջեի մասին>>  Հայաստանի Հանրապետության օրենքի 11-րդ հոդվածի 6-րդ կետով և 14-րդ կետի <<բ>> ենթակետով Հայաստանի Հանրապետության  կառավարությանը տրված իրավասությունները:

	5.
	Նախագծի մշակման գործընթացում ներգրավված

ինստիտուտները և անձիք
Նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

	6.
	                                      Ակնկալվող արդյունքը

   Նախագծի ընդունման արդյունքում 2013 թվականին կապահովվի  Վերականգնման վար​կերի բանկի աջակցությամբ իրականացվող` <<ՀՀ Ջրային ոլորտի ուսումնասիրություն>> ծրագրով նախատեսված աշխատանքների  իրականացումը:

	ՏԵՂԵԿԱՆՔ

Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	
	Վերը նշված որոշման նախագծի ընդունումը կհանգեցնի ՀՀ 2013 թվականի պետական բյուջեի տարեկան ծրագրային ցուցանիշների ավելացման` եկամուտների գծով մոտ 129755.4 հազ. ՀՀ դրամով (247450 եվրո), ծախսերի` 129755.4 հազ. ՀՀ դրամով (247450 եվրո):

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1. 
	Այլ իրավական ակտերում փոփոխությունների և  լրացումների անհրաժեշտությունը

 Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:                    Նախագծի մշակման համար կիրառված իրավական ակտերն են` <<Հայաստանի Հանրապետության 2013 թվականի պետական բյուջեի մասին>> ՀՀ օրենքը, <<Իրավական ակտերի մասին>> ՀՀ օրենքը, ՀՀ կառավարության 2012 թվականի դեկտեմբերի 20-ի         N 1616-Ն որոշումը և նշված ծրագրի համաձայնագիրը:

	2.
	Միջազգային պայմանագրերով ստանձնած պարտավորությունների հետ համապատասխանությունը

 Նախագիծը համապատասխանում է Հայաստանի Հանրապետության միջազգային պայմանագրերով ստանձնած պարտավորություններին:

	Պետական բյուջեում ազդեցության գնահատման, հասարակության մասնակցության մասին տեղեկանքի սահմանված ձևաչափերը սույն նախագծի դեպքում կիրառելի չեն, քանի որ նախագծով ՀՀ 2013 թվականի պետական բյուջեում ընդամենը նախատեսվում է ներառել նոր ծրագիր:


ՀՀ ՏԿՆ ջրային տնտեսության պետական կոմիտեի նախագահ

Անդրանիկ Անդրեասյան
